
IRITZIA





Uemarekin arnasguneei buruz hausnarrean

Ezinbestean, Negu Gorriak taldeak ozenki esaten zuen 
modu berean sentitzen gara gure hizkuntza kuttuna 
ezagutzen eta erabiltzen dugunok: euskaldunak gara 
eta harro gaude. Gure ama-hizkuntza izan ala ez, min
tzaira bitxi honek berari uztartuta 
dagoen kulturara hurbiltzeko eta 
hura dastatzeko aukera eskain
tzen digu. Ordainetan, hiztunon 
betebeharra da euskararen egoera 
ezagutzea eta ulertzea, horren ara-
bera hizkuntzaren hedapen nahiz 
sendotzearen alde jokatzeko. Ho-
rretan aritu gara Herri Eskolan Ba-
txi1 mailako ikasleok azken astean 
zehar, ikasgela bakoitzak jardunari 
eskainitako bina saiotan, Uemako 
euskara teknikari Maddi Gallastegi 
Osa zumaiarrarengandik jasotako irakaskuntzari esker.

Lehenengo saioari hasiera emateko, Udalerri Eus-
kaldunen Mankomunitatearen 
historiari gainbegiratu azkar bat 
eman genion, 1991. urtean Ai-
zarnazabalen hitzeman zuten 17 
udalerriekin hasi eta gaur egun 
elkartea osatzen duten 80 baino 
gehiagorekin bukatuz. Jarraian, 
arnasguneak izan genituen hiz-
pide, euskararen habitat natura-
lak; hau da, Zumaia, Oikia, Ai-
zarnazabal, Zarautz... bezalako 
herri edo auzoak, non euskaraz 
berez egiten den, legeen bidezko 
laguntza artifizialen esku hartze-
rik gabe, edota euskararen kontrako giroa dagoen ere-

muetan jaso diren topagune xumeak, hala nola Ame-
riketako euskal etxeak edo Errioxako zenbait euskal ta-
berna. Gainera, arnasgune horiek inguruko herriengan 
duten uhin efektua ere aztertu genuen. Ondoren, eduki 

horiek guztiak islatzen dituzten 
zenbait kasu –Agurain, Mallabia, 
Gatika, Azkoitia eta Arrasate he-
rrienak– ikusi genituen, Zumaian 
azken urteotan euskararen eza-
gutzak eta etxeko zein kaleko era-
bilerak jasan dituzten aldaketen 
estatistikekin segitzeko. Halabeha-
rrez, aurreko asteburuan Maialen 
Lujanbiok errezitaturiko bertsoak 
entzunez amaitu genuen saioa.

Bigarren saioan, lehenengoan 
ikasitakoa berrikusteaz gain, hiz

kuntza biografiak izan genituen aztergai; hots, pertsona 
orok bere bizitzan zehar zer nolako harremanak eraiki 

dituen ezagutzeko eta erabiltze-
ko aukera izan duen hizkuntze-
kin, mota guztietako egora edo 
testuinguruetan. Gaia era irmoa-
goan jorratzeko, gure eguneroko 
jardueretan dakizkigun hizkun
tzei ematen diegun erabileraren 
zerrenda idatzi genuen, etxea 
edo lagunartea bezalako egoera 
gertukoenak, administrazioaren 
nahiz komunikabideen testuin-
guruak eta literaturaren zein 
musikaren pareko kultura kon
tsumoak aintzat hartuz. Horren 

ostean, euskararen iraupena eta hedapena bermatu ahal 

Julen Beristain Oliden • ZUMAIAKO HERRI ESKOLAko ikaslea

Euskararen aldeko 
neurriak hartzea 
ezinbestekoa 
da, arnasguneen 
garrantzia 
nabarmentzetik eta 
sustatzetik hasita

IRITZIA





izateko ulertu eta eguneroko jardueran aplikatu behar 
diren hainbat printzipio behatu genituen: berdintasu-
naren printzipioa, hizkuntza gutxituari egoera guztietan 
parte hartzeko aukerak ematea, ekitatea bilatzea, alegia; 
subsidiaritatearen printzipioa, euskaraz egin daitekeena 
ez dago zertan erdaraz egin, gainontzeko hizkuntzek 
euskararen osagarri behar dute izan, eta ez haren za-
paltzaile; elkartasunaren printzipioa, zehazki, hizkuntza 
ahularen zein sendoaren hiztunen arteko elkartasuna; 
eta bukatzeko, errespetuzko elkarbizitza, hau da, lekuan 
lekuko hizkuntza ezagutzea eta hura erabiltzeko bideak 
eskainiz berau erabiltzea.

Saio horien konklusio gisa, hainbat ideia azpimarra-
garri atera ditugu: euskara hizkuntza gutxitua da, gazte-
laniarekiko diglosia egoeran murgildurik baitago (bata 
prestigiotsua den eta esparru ofizialetan erabiltzen den 
heinean, bestea familiako eta lagunarteko egoeretara 
mugatzen da hein handi batean); hori dela-eta, euska-

raren aldeko neurriak hartzea ezinbestekoa da, arnasgu-
neen garrantzia nabarmentzetik eta sustatzetik hasita. 
Zeregin horretan, herritarrok ere eragile gara, hiztunak 
baitira herrietan euskara oxigenoz hornitzen dutenak. 
Laku bat ur tantez osatuta dagoen moduan, hiztunok 
osatzen ditugu arnasguneak, eta egunean zehar gauza
tzen ditugun euskarazko solasaldiak, gure ingurukoen
tzako oihartzun apal baina etengabekoak, harri bat 
uretara jaurti ostean sortutako uhinen antzera hedatzen 
dira.

Ekimen eta jarduera ororen atzean beti aurki dezake-
gu kontzientziazio eta irakaskuntza lana. Era berean, 
azken astean jasotako bi saioak euskararen inguruko 
hizkuntza ekologiaren kontzientziazioaren oinarritzat 
har ditzakegu. Esandako guztia kontuan izanik, idazki 
honen hizpide den gaia jorratzeko erabilitako orduen 
garrantzia azpimarratzea baino ez zait falta, lurgune eus-
kaldunagoa lantzeko ekimenaren oinarri baitira. 

testua: IZASKUN URBIETA ESNAL
argazkiak: PEIO ROMATET

Duela lauzpabost urte, 
artean umea zela, hasi 
zen txakur krosean edo 
mushing kirola egiten 
Kimetz Etxabe. Urte 
hauetan guztietan, gorputza 
gihartzen eta txakurrekin 
elkarbizitza sendotzen aritu 
da, harik eta azaroaren 
amaieran munduko 
txapelduna izatea lortu 
zuen arte.

“Txakurrak zuregatik 
dena eman dezan, 
feeling bat sortu 
behar da bion artean”

Kimetz Etxabe     mushing kORRIKALARIA

ERREPORTA








JEA

ERREPORTA








JEA
 Arroa Behean gordetzen ditu txakurrak Kimetz Etxabek. 

Guztira zortzi ditu, eta kotxetik atera orduko ezagutzen dute. 
Neguan gurasoek eramaten dute txakurretara, baina udaran, 
bizikletarekin joaten da. “Beraiekin arratsaldea pasatzera 
etortzen naiz. Azkenean, ez da soilik jaten eman eta martxa 
egitea. Elkarbizitza da, eta landu egin behar da. Horregatik, 
lasterketa batean txakurrak zuregatik dena eman dezan, fee-
ling bat sortu behar da bion artean”, nabarmendu du.

Denboraldi bete-betean dago orain; izan ere, urrian hasi eta 
martxoan bukatzen da, trineoarekin, elurretan. Gustukoa du 
txakurrekin korrika lehiatzea, eta kirol honen hainbat dizipli-
natan ere aritzen da, hala nola, trineoarekin, patinetearekin 
edo bizikletarekin. Orain denak erraza badirudi ere, gogoan 
du duela bost urte, 11 urterekin, parte hartu zuen lehen las-
terketa. “Irteeran nengoela, txakurra ez aurrera eta ez atzera 
gelditu zen. Beraz, utzi egin behar izan genuen. Azkenean, 
berak esaten dizuna egin behar duzu”. Esperientzia desero-
so haren ondoren, bertan behera utzi zuen kirol hau, baina 
handik urtebetera berriro ere sartu zitzaion harra. “Aurreko 
urtean bezala, Uliako lasterketan atera nintzen txakur hobe 
batekin. Irabazi egin nuen”.

Futbolean jokatzen zuen garai hartan, eta txakur krosagatik 
utzi zuen. Kirol garestia da, eta sakrifizioa eskatzen du. “Egu-
nero joaten gara txakurrengana gutxienez behin, eta baten 
batek arazoren bat badu, gehiagotan. Janaria ere garestia da. 
Pentsu zaku batek, esaterako, 60 euro 
balio du, eta astebetean amaitu dute. 
Albaitaria ere ez da merkea…”. Alas-
kano arrazako txakurrak ditu, kirol hau 
egiten duten gehienek bezala. “Hainbat 
txakurren nahasketa dute. Huskyen in-
darra eta inteligentzia, ehizako txaku-
rren indarra eta ehuneko txiki batean, 
galgoen abiadura”, azaldu du. 

Kirol honetarako ez da txakur berezirik behar. Arautegiak 
esaten duena betetzea da baldintza bakarra, eta arauetan, 
hauek dira nabarmenenak: gutxienez urtebete izatea, txerta-
tuta egotea eta 10 urterekin lehiatzeari uztea. “Etxeko txaku-
rrarekin atera nahi baduzu ere ez dago arazorik, baina txa-
pelketa internazionaletan izugarrizko txakurrak ikusi ditut, 
propio kirol honetara egokitutakoak; greysterrak, gehienbat”.

Arroa Behean dituzten txakurren adinaren batezbestekoa 
3-4 urtekoa da; horietako bat zaharra da, baina txikitatik 
dute beraiekin eta ez dute kentzen. Horretaz gain, urtebe-
teko bi txakur kume dituzte. Zortzietatik bakarra da emea. 
“Izugarrizko gogoa jartzen du. Genetika bikaina dauka, baina 
korrikarako Pegaso da onena”, aitortu du. Huescatik ekarri 
zuten. “Lagun bati hartu genion. Aurrena beste bi ekarri ge-
nituen, eta horietako batekin, duela bi urte, hirugarren egin 
nuen Europako txapelketan. Denboraldi hura bukatzeko 
8 txakurrekin nahi nuen lehiatu trineoan, baina ez nituen 
hainbeste. Lagun horrek pare bat utziko zizkidala esan zidan: 
Pegaso eta haren anaia izan ziren. Kariñoa hartu nien eta nire-
kin gelditu ziren”, kontatu du.

Kirol honetan ibiltzen diren txakurrek jakin ohi dute arnesa 
lotu orduko zer egin behar duten. Hala ere, lan pila bat egin 
behar izaten dute nagusiek. “Gaitasuna garatzen lagundu be-
har zaie, azkenean lasaitu ere egiten dira entrenatu ondoren”.

“Nora etorri naiz?”
Azaroaren 23tik 26ra bitartean Polo-
niako Szamotuły-Koźle herrian joka-
tutako junior mailako munduko txa-
pelketa irabazi zuen Etxabek Pegaso 
txakurrarekin. Sorpresaz hartu zuen 
emaitza: “aldamenean nituen kontra-
rioak ikusita… Ia bi metroko mutilak, 
atleta moduko gorputzekin eta txaku-
rrak izan beharrean, bazirudien zaldiak 
zeuzkatela”, adierazi du, barrez.

Aurretik, aste batzuk lehenago, Eu-
ropako txapelketan hartu zuen parte Italian. Lesio batetik 
irtenda joan zen, eta ez zegoen bere onenean. Ia hilabete gel-
dirik egon zen eta txapelketak bete-betean harrapatu zuen. 
“Oso gaizki egin nuen; gainera, zirkuitua ez zen oso egokia 
maila horretako txapelketa bat jokatzeko”, gaineratu du. Er-
lojuaren kontra lehiatu zen, eta segundo batengatik ez zen 
podiumean sartu. 

Mundialeko lehia prestatzeko, lau hilabetez aritu da entre-
namendu gogorrak egiten. Kirol ekitaldi honetarako Esther 
Cruz eskalatzailearen laguntza izan du. “Lau hilabeteotan 
haren entrenamenduei eta aholkuei egin diet kasu, eta Euro-
pako eta Munduko txapelketak prestatu ditut harekin. Gogo-
rra izan da, baina merezi izan du!”. Hain zuzen, lau hilabeteo-
tan egunero joaten zen goizeko 06:00etako txakurrekin entre-
natzera, 08:00etan eskolara joan behar izaten baitzuen. “Lau 
hilabeteotan egunero-egunero entrenatu naiz ordu eta erdiz. 
Ariketa ezberdinak, korrika, serieak... Egun bakarrean har
tzen nuen deskantsu, baina, hala ere, ariketak egiten nituen. 

Alaskano arrazako 
txakurrak ditu, kirol 
hau egiten duten 
gehienek bezala

“Gaitasuna garatzen 
lagundu behar zaie, 
azkenean lasaitu ere 
egiten dira entrenatu 
ondoren”

Goizetan txakurrarekin entrenatu eta gero, arratsaldetan, ni 
bakarrik entrenatzen nintzen”.

Erromesaldi honetan gurasoen laguntza berebizikoa izan 
da. Goizeko ordu horietan txakurrak dituzten tokira joan, 
erremolkea hartu eta Iraetara joaten ziren entrenatzera. Mun-
duko txapelketan zirkuituak normalean lauak izaten dira; 
beraz, Iraetan dagoen bidegorri modukora joaten ziren egu-
nero. “Txakurrak ezin dira asfaltoan ibili, eta pista bat aurki-
tu beharra daukazu entrenatzeko. Hemen ez da erraza dena 
aldapak-eta daudelako; orduan, ahal duzun bezala moldatu 
behar duzu”, azaldu du.

Lehenengo aldiz hartu zuen parte munduko txapelketa ba-
tean, eta espektatiba zehatzik gabe joan zen, “nire lasterketa 
egitera”, aitortu du. Bi jardunaldietan batutako denborak era-
baki zuen irabazlea. 

Lasterketa erlojuaren kontra izan zen, binaka irtenda. “Ha-
mabi mutil ginen, eta ni poloniar batekin irten nintzen. Be-
deratzi eta hamargarrenak ginen; beraz, ez genekien besteak 
zer egiten ari ziren”, kontatu du. Aurkarien erreferentziarik ez 
zuen, baina lehen bien irteera ikusi zuen eta harrituta gelditu 
zen. “Lehen biak nirekin batera podiuma osatu zutenak izan 
ziren. Horien irteera ikusi eta pentsatu nuen: ‘Nora etorri 
naiz?’. Geziak ematen zuten, junior mailan ez dut inoiz ikusi 
horrelako irteerarik”, nabarmendu du.

Poloniarrarekin batera irten zenean, hark ere irteeran me-
troak atera zizkion. “Segituan martxa egin zidan, baina hark 
ere irteera egin zuen azkar. Lehen 500 metroetan pasa egin 

nuen, eta bakarrik gelditu nintzen basoaren erdian. Zirkuitu 
zuzena zen, eta horrek aurreko bikotea ikusteko aukera eman 
zidan. Pasa egin nituen, eta horien aurrekoak ere ikusi ni-
tuen. Baina karrera 3 kilometrokoa da, eta ezin duzu denbora 
asko atera. Lehen biak ikustera ere iritsi nintzen”, gogoratu 
du. Hala, lehen jardunaldiaren amaieran lider zen, 8.02,23 
denborarekin. Bigarrena, Patrik Siekkinen finlandiarra, zazpi 
segundora gelditu zen, eta hirugarrena, Jonas Näslund sue-
diarra, berriz, bederatzi segundora. 

Hurrengo egunean, bezperan baino urduriago eta nekatua-
go sentitu zen. Gainera, hotza eta behelaino itxia zegoela du 
gogoan. “Bakarrik irten ginen, eta ni nintzen lehendabizikoa. 
Nire aurkari zuzenek egiten zuten irteera ikusita uste nuen 
harrapatuko nindutela, baina, aurreko eguneko abantaila era-
bakigarria izan zen, azkenean”. Bigarren jardunaldian hiru-
garren izan zen 8.15,81 denborarekin, baina Siekkinek bost 
segundoko aldea bakarrik atera zion; beraz, amaieran, Etxabe 
gelditu zen garaile. Hala ere, podiumera igo ezinik gelditu 
zen. “15:00etan omen zen sari banaketa, eta guk hegazkina 
16:45ean genuen. Pena dut podiumera igo gabe gelditu iza-
na”, kontatu du.

Oraindik junior mailako hurrengo munduko txapelketan 
parte hartzeko aukera du. “Lehen 21 urtera arte zen junior 
maila, baina orain aldatu egin dute eta 18 urtera artekoa da. 
Mundiala bi urtean behin izaten da, eta oraindik badut berri-
ro parte hartzeko aukera. Polita izango litzateke bigarren aldiz 
irabaztea maila utzi aurretik”, adierazi du.

Oraindik junior 
mailako hurrengo 
munduko 
txapelketan parte 
hartzeko aukera du

B a i  b i d e a  b a t z o k i a  j a t e t x e a
2018 urte zoriontsua opa dizuegu.

Eguneko menua, karta, eta zizka-mizka aukera zabala  
aurkituko duzue gure sukaldean.

  Eusebio Gurrutxaga plazan  943 86 02 75

Handik astebetera, Espainiako txapelketan hartu zuen par-
te Valladoliden. Asteburu horretan Pedro Etxeberriari utzi 
zion Pegaso, eta bera Destro txakurrarekin irten zen. Azkarre-
na izan zen, Luis Gilera kataluniarraren eta Arkaitz Vicente 
tolosarraren aurretik.

Udazkeneko eta neguko kirola
Zumaian bada txakur kroserako afizioa. “Hamar bat edo gau-
de, baina bakoitza bere aldetik entrenatzen gara. Ordutegiak 
ez dauzkagu igualak, txakurrak ere bakoitzak toki ezberdi-
netan ditu: Artadin, Aizarnazabalen, Arroan… Azkenean, 
txakurrak dauden tokian entrenatzen zara”, esan du.

Urrian hasten da txakur krosen denboraldia, txakurrek 
hotza behar baitute korrika egiteko. “Nahi izanez gero, as-
tebururo daude lasterketak. Espainiako kopak bost asteburu 
hartzen ditu, Euskadiko txapelketak sei, lasterketa popularrak 
daude herrietan, Errioxako eta Gaztela eta Leongo liga…”. 
Diru kontua izaten da, ordea, askotan jendea atzera botatzen 
duena. “Nire mailan, Euskal Herrian ez gaude asko, bost bat. 
Espainia mailan, berriz, jendea egon badago, baina ez dira 
lasterketetara joaten. Lagun batek aipatu zidan ez zuela Es-
painiako txapelketan parte hartuko ez zuelako dirurik. Niri 
ere ez dit inork dirua ematen, orain Munduko txapelketa ira-
bazita zerbait eman didate, baina apenas balio izan dit joan-
etorriko hegazkina ordaintzeko. Hala ere, bi babesle ditut eta 
gaitzerdi. Canon-ek pentsua ematen dit, eta Blai albaitariak 
materiala”, azpimarratu du. 

ERREPORTA








JEA

Bipolaritatearen 
gorabeherei 
aurre egiten

testua:  
Jose Manuel 
Castillo
argazkiak:  
arnaitz rubio aprea

Luisa Etxeberriak 54 urte ditu, 
erizaina da Azpeitiko anbulatorioan, 
eta nahasmen bipolarra sufritzen du. 

Terapiari, medikuntzari eta, batez ere, 
familiaren babesari esker, gaixotasunari 
aurre egitea lortu du.

“Zein da hemen zoroetxea gurea ala zeuen aldea? Nork daki, 
jaunok, eta andereok, zein den benetan erotegia hesiaz ha-
runzkaldekoa ala gure ustezko normaldegia?”. Galdera hori 
luzatzen digu Gose talde arrasatearrak bere Gosariak azken la-
neko Zoroetxeko harresia abestian. Abesti hori gure “normali-
tatearen” gizarteari kritika garratza da. Izan ere, nola definitu 
zein den normala eta kabala? 

Luisa Etxeberriak 54 urte ditu eta duela zazpi nahasmen 
bipolarra diagnostikatu zioten. Emozioei eragiten dien gaixo-
tasuna da bipolaritatea, bi fase arras ezberdin batzen ditue-
na; fase maniako edo “goranzkoa” eta fase depresibo edo 
“beheranzkoa”. Etxeberriak ere nabari 
izan du gizartearen jarrera pasiboa bere 
gaixotasunarekiko: “Jendeak ez dizu gal-
detzen zure gaixotasunaren inguruan. 
Uste dut ezin garela hurbildu guretzat  
normalak ez diren gaitzak dauzkaten 
pertsonengana, edo hala sentitu nuen 
nik, behintzat”. Baina Etxeberriaren bizi 
esperientziak zerbait erakusten badigu, 
zulo sakonetik irten eta baikortasunez 
bizitzan aurrera egin daitekeela da, bipo-
laritatearen gorabeherako uhinei aurre 
egiterik badela. 

Hondoa jo, gero altxatzeko
Desoreka bipolarra diagnostikatu aurretik hasi zen Etxebe-
rria gaixotasunaren sintomak nabaritzen bere egunerokoan. 
“2008an jada depresioekin hasi nintzen, eta handik urtebe-
tera konortea galdu eta erietxera eraman behar izan nindu-
ten hartutako kolpea zela eta; dena sinkope huts bat bezala 
geratu zen, baina nik susmatzen nuen zerbait gehiago bazela”, 
gogoratu du. Egoerak okerrera egin zuen 2010ean, bikotea-
rengandik banandu eta gurasoen etxera lekualdatu behar izan 
baitzuen Etxeberriak, bertan gurasoekin “jasanezin” zegoela 

aitortu du: “Ezin zidaten ezer esan, nik bortizki erantzuten 
nien eta”.

Orduan etorri zen bizitza goitik behera aldatuko zion bi-
daia, Zumaian ezin zuela geratu argudiaturik, familiak To-
rre del Marren (Malaga) duen etxera joan zen, lanean baja 
hartua zela aprobetxaturik. Han, bere lehen fase maniakoa, 
edo bipolaritatean “goranzko” fasea, pairatu zuen. “Fase ma-
niakoan zaudenean ezin dituzu zure pentsamenduak ere kon-
trolatu, zure burua azkarregi doa, ez duzu lorik egiten, ezin 
zara kontzentratu , eta, noski, dirua eskura baduzu xahutu 
egiten duzu”, azaldu du. Fase horretan zela, gau batean baka-

rrik irten eta Torre del Marreko itsas pa-
sealekuan poltsak saltzen ari zen saltzaile 
ibiltari bati zituen poltsa guztiak erosi 
zizkion. Ondoren, hori bai, afaltzera gon-
bidatu zuen gizonak, Etxeberriak soinean 
zuen diru guztia poltsetan xahutu bai
tzuen. Hurrengo goizean, gosaltzeko eta 
bazkaltzeko geratu zen aurreko gauean 
ezagutu zuen Max Faye saltzailearekin. 
Luisak aitortu du momentu hartan Faye 
polizia sekretu edo bere psikiatra ez ote 
zen pentsatzera ere iritsi zela. 

Horren ondoren, fase maniakoak gai-
nezka egin zion Etxeberriari, soinean 
jantzita zuen arropa kendu eta hondar

tzan biluzik bainatu baitzen. Uretatik ateratakoan, sortutako 
iskanbilarengatik bertakoek poliziari deitu eta Etxeberria 
biluzik eraman zuten polizia etxera. Hara joan zitzaizkion  
izeko eta osaba, gertatu zenaren berri izateko. Orduan osabak 
aipatutako hitzak ondo gogoratzen ditu Etxeberriak: “Poli-
ziak kalera atera nahi ninduen, baina osabak esan zien nik 
behar nuena psikiatriko bat zela, eta Malagako psikiatrikoan 
izan nintzen astebetez ingresaturik”. Egun horietatik ezer gu-
txi oroitzen du Etxeberriak, fase maniakoaren erruz. 

Luisa Etxeberria

“Lan egitea oso 
garrantzitsua 
da gaixotasuna 
dugunontzat, lan 
egokitua, noski”

Gertakari haien ondorioz, Donostiako Ospitalean izan zen 
hiru astez ingresaturik. Handik, bizimodua aldatuko zion 
diagnostikoarekin irten zen : nahasmen bipolarraren errua 
izan zen Torre del Marren sufritutako fase maniakoa. Ondo-
ren etorri ziren asteak “zulo beltz” bezala definitu ditu Etxe-
berriak. “Familiaren laguntza eta babesa ezinbestekoa izan 
zen gaixotasunari aurre egiten hasteko”, gogoratu du. 

“Zulo beltzean” zela etorri zitzaion esperantzarako lehen 
eguzki printza, hondoa jo zuen leku berean gainera, Torre del 
Marren. 2012an hara bueltatu baitzen bere lehengusina eta 
haren alabarekin. “Hasieratik banuen esperantza Max berriro 
ere ikusteko, baina burutik ideia hori kentzen saiatu ziren fa-
miliakoak”, aitortu du. Baina, hara non ikusi zuen Max Faye 
bi urte lehenago ikusi zuen leku berean. Harengana gertura-
tu, eta hasieran nor zen oroitzen ez bazuen ere, laster oroitu 
zen artisau senegaldarra hain gogo biziz bilatu zuen emakume 
haren izenaz. Ordutik, aurrera maizago elkartzen eta geratzen 
joan ziren, 2015ean Faye Zumaiara etorri zen arte. Urte be-
reko azaroan ezkondu ziren. “Max laguntza handikoa izan da 
gaixotasuna kontrolpean izateko bizi izan dudan prozesuan”, 
argitu du Etxeberriak, egun bere bikotekidea denaz. 

Gizarteratzeko lana
Gaixotasuna gainditzeko lan handia egin duela aitortu du Etxe-
berriak: kontrolpeko bizitza, ordutegi zorrotzak, medikazioa 
eta talde terapiaren laguntzan laburbil daitekeena. AGIFES 

Luisa Etxeberria bere senar Max Fayerekin.

(Buru Gaixotasuna duten Pertsonen eta Senideen Elkartea) 
buru gaixotasunak pairatzen dituzten pertsonei laguntza es-
kaintzen eta gizarteratzen lana egiten duen erakundea da. Ber-
tan, Etxeberriak hamabostean behin talde terapia jasotzen du, 
berak bezala nahasmen bipolarra paira
tzen duten beste pertsona batzuekin. He-
mengo profesionalek eskainitako laguntza 
ezinbestekotzat jo du gaixotasuna gain-
ditzeko: “Ezinbestekoa da zure beldurrak 
eta egoerak beste norbaitekin konparti
tzea, hemen zure egoera berean dauden 
beste pertsona batzuekin konpartitzeaz 
gain, oso profesionalak diren psikiatra eta 
monitoreen laguntza duzu”. Ildo beretik, 
nabarmendu du laguntza jasotzeko eta 
gaixotasuna aitortzeko beldurrik ez dela 
izan behar: “Lehen pausoa gaixotasuna 
duzula onartzea da, eta, bigarrena, lagun
tza bilatzea. Baina, aurrenekoa egin ezean, 
nekez bilatuko duzu inoren laguntza”. 

Bizimodua goitik behera aldatu dio gaixotasunak Etxebe-
rriari. Orain, lehen baino askoz ere “bizimodu zorrotzagoa” 
eraman behar duela aitortzen baitu. Alde horretatik, lo or-
dutegiak asko zaindu behar ditu, esate baterako, azaldu du 
bederatzietatik aurrera esna aurkitzea zaila dela. Halaber, 

bizimodu “murriztu” honetan zaletasun berri bat aurkitu 
du dantzan Etxeberriak, Astindu Dantza Taldeko kide baita. 
“Dantzak laguntzen dit kontzentrazioa mantentzen, eta hori 
gaixotasun hau dugunontzat oso garrantzitsua da. Hori bai, 

aitortzen dut orain nagoela dantza talde 
batean aritzeko moduan, orain dela urte 
batzuk ez nintzateke gai izango inondik 
inora. Seinale ona dela uste dut”, azaldu 
du itxaropentsu. 

Halaber, gaixotasun mentalak pairatzen 
dituztenentzat euren lanbidea manten
tzeak duen garrantzia ere nabarmendu 
du Etxeberriak: “Niretzat oso garrantzi
tsua da nire erizain lanpostua manten
tzea gaixotasuna eramaten laguntzeko, 
eta pertsona bezala beteta sentitzeko ere 
bai”. Baina lanpostua egokitu beharraz ere 
mintzatu da: “Noski, nik lan murrizketa 
eskatu behar izan nuen, orain lanordu gu-

txiago ditut eta noizbehinka baja eskatu behar izaten dut fase 
maniako edota depresibo bat datorkidanean, baina sentitzen 
dut nire lanpostua betetzeko ehuneko ehun gai naizela”. Hala 
ere, ohartarazi du kasua gaixotasun mentalen bat pairatzen du-
ten pertsona ororekin ez dela gertatzen . Izan ere, Etxeberriaren 
ustez gaixotasun mentalak dituzten pertsonekin “lan gehie-

“Lehenik, 
gaixotasuna onartu 
behar da, ondoren 
laguntza jasotzeko 
prest egoteko”

gikeria” kasu ugari ematen dira. “Gaixotasun mentalak ditu-
gun pertsonak ezer baino lehen pertsonak gara, eta gainerako 
langileen eskubide berak izateko eskubidea dugu”, gehitu du. 

Azkenik, medikazioak gaixotasuna kontrolpean izateko 
duen garrantzia azpimarratu du. Medikaziorik gabe bipo-
laritatea gainditzea posible dela aitortzen duten korronteen 
aurka mintzatu da: “Bada jendea uste duena gaixotasun hau 
inolako medikaziorik gabe gaindi daitekeela, edota sintomak 
gutxituz doazela ikusten dutenean medikazioa uzten dute-
nak. Kasu horietan berriz gaixotzeko kasuak are nabarme-
nagoak eta larriagoak izan daitezke, askotan suizidio kasuak 
ere eman dira”. Medikazioak bipolaritatea kontrolpean man-
tentzeko ezinbesteko tresna direla aitortu du, baina argitu du, 
baita ere, horien albo ondorioak sufritzeko prest egon behar 
dela: “Askotan medikamentuek nekea ekar dezakete edota li-
bido sexuala gutxitzea, baina bizitza orekatua eta osasuntsua 
eramateko helburua baduzu, ezinbestekoak dira”.

Egun, oraindik ere, bipolaritatearen ondorioak pairatzen 
jarraitzen duela argi utzi du, baina aitortu du horiekin “bi-

zitzen ikasi” duela. Horren seinale da duela hilabete batzuk 
bere bizipenak Euskal Herri guztiari publiko egin izana, Xa-
bier Madariaga kazetari ezagunak gidatzen duen ETB1eko 
“Ur handitan” saioan parte hartu baitzuen. Saioak gaixota-
sun mentalak dituzten pertsonen adierazpen eta bizipenak 
jaso zituen, eta parte hartzea proposatu zionean, dudarik 
ez zuela egin azaldu du Etxeberriak, bi helburu bilatzen 
baitzituen bere bizipenak publiko eginez: “Nire helburua 
ETB1en agertuz, lehenik eta behin, bipolaritatea zer den 
argitzea zen, eta Xabier Madariagak berak aitortu zidanez, 
hori lortu nuen. Baina, bigarrenik, buruko gaixotasunak 
sufritzen dituztenei esperantza mezu bat zabaltzea zen: lan 
eta esfortzuz gaindi daitezke eta bizimodu zoriontsu bat 
eraman”. Ordutik, aitortu du jende asko interesatu dela 
bere osasun egoeragatik . Baina, azken helburua, Etxebe-
rriak dioen bezala, beldurra galdu eta gaixotasun hauek 
sufritzen dituzten pertsonak guztiz gizarteratzea lortzeko 
esfortzu kolektibo bat egitea litzateke, inongo erreportaje-
rik gabe. 

argazkiak: ARNAITZ RUBIO APREA

“Iritsiko da progresioa 
motelduko den garaia, 
baina hazteko 
tartea dut oraindik”

Xabi LANDA     KULTURISTA

EL
KARRIZ





KETA



Ingeniaritzako ikaslea 
izateaz gain, Xabi 
Landa kulturismoaren 
munduan barneratu da. 
Bere lehen txapelketan, 
Kantabria-Nafarroa-Euskal 
Autonomia Erkidegoa 
txapelketan, garaipenetik 
gertu ibili ostean, helburu 
handiagoen bila dabil 
orain. Entrenamendua 
eta elikadura zaintzea 
ezinbestekoak dira 
“askok ulertzen ez duten” 
mundu honetan, eta bere 
egunerokoaren berri eman 
dio Baleikeri.

ERREPORTA








JEA


Zerk bultza zintuen kulturismo txapelketetan parte har­
tzera?
Gimnasiora joaten hasi nintzen, futbolarekin erre egin nin
tzelako, eta gustatu egin zitzaidan. Ondoren, elikadura zain
tzen hasi nintzen, eta orain arte. Lehiatzera animatu nindue-
na txapelketa bat ikustera joatea izan zen, Arnold Classic 
txapelketa (Europako txapelketa). Han ezagutu nuen nire 
entrenatzailea, kasualitatez. Ilaran geunden bazkaria erosteko, 
eta hitz egiten hasi ginen. Eta halaxe hasi nintzen. Bilbo in-
gurukoa da bera, eta ni ere han nabil ikasten. Aurreko urteko 
irailean izan zen hori, eta bederatzi hilabetez prestatu nintzen 
lehen aldiz lehiatzeko.

Futboletik gimnasiorako pausoa eman zenuen, kirol ez­
berdin samarrak biak.
Futbola utzi eta “orain zer?” pentsatu nuen. Gimnasiora joan 
eta korrika, biak egiten nituen, baina pentsatu nuen bietako 
baten alde egin behar nuela. Pisua altxatzearen alde egin 
nuen. 

Eta jendeak nola ikusten du egiten duzuna?
Jendeak uste duen lehen gauza da kulturista batek denetik 
hartzen duela, eta ez da hala. Bada erakusketatzat hartzen 
duen jendea ere, eta ez kiroltzat. Jendeak ikusten nauenean 

gimnasioan lau ariketa jarraian egiten, eta ondoren ispiluaren 
aurrean…, gaizki pentsatzen du. Izan ere, entrenatzen ari nai-
zen bitartean posturak landu behar ditut. Denborak aurrera 
egin ahala, ordea, ikusten dute zerbaitegatik egiten dudala. 

Inguruak ere nolabait erreakzionatuko zuen lehiatzen 
hasi zinenean.
Hasieran, etxean ez zuten ondo ikusi, kanpotik dagoen ikus-
kera horregatik: zerbait injektatu beharra dagoela eta an
tzekoak. Jendeak esaten dit ezin dela ona izan gorputzean 
hainbeste aldaketa izatea, baina lana dago aldaketa horien 
atzean. Lagunek ere babesten naute, bakoitzak bere eran. 
Etxekoek lehiatzen ikusi nindutenean, ordea, gauza aldatu 
egin zen. Lehen eta azken txapelketa izan behar zuen hark. 
Eszenatokitik jaitsi eta denek zoriondu ninduten. Amonari 
bi musu ematera joan eta galdetu zidan noiz den hurrengoa. 
Broma zela uste nuen. 

Sakrifizioa eskatzen al du kirol honek?
Ezetz esanez gero, gezurra esango nuke. Jende askok galdetu 
dit ea zenbat ordu entrenatzen naizen. Berez, gimnasioan ez 
dut igarotzen denbora luze, baina ez da hori bakarrik. Gim-
nasioan denbora gehien igaro behar dudan garaian, bi ordu 
izaten dira, asko jota, baina etxean janaria zaindu behar dut 

eta gosaldu aurretik ere ordubete oinez ibiltzera irten behar 
izaten dut. Sei edo zazpi janaldi egin behar ditut garaiaren 
arabera, eta horrek denbora eskatzen du. 
Nolabait lotu egiten zaitu. Gogoan dut 
txapelketa bat ikustera joan nintzenean, 
azkena: goizean goiz ibiltzera irten eta 
eraman beharreko janaria kalkulatu be-
har izan nuen. 

Nolakoak dira zure entrenamenduak?
Gogorrak. Jende asko ikusten dut arike-
tak egiten, eta ikusten dut gaizki ari di-
rela. Badakit, nik ere lehen hala egiten 
nuelako. Orain, entrenatzaile batekin, 
errazago eramaten dut, elikadurak ere ho-
rretan laguntzen dizulako. 3-4 serie egi-
ten ditut nik txandako; beraz, lau makina 
jarraian igarotzen ditut. Astean lau aldiz 
entrenatzen ari naiz orain, baina garaia-
ren arabera zazpi egunera ere iristen naiz. 
Entrenamendu motzak dira, baina muskulua uneoro lanean 
ari da. Odolaren ponpaketa azkartzen du horrek, muskuluan 
odola sartu eta zuntzak apur ditzan. Hori da helburua. 

Beste zatia elikadurarena da. Nola daramazu?
Garaiak daude. Gutxi jaten duzunean gaizki zaude, goseak 

zaudelako, eta asko jaten duzunean gaizki zaude, ez zaude-
lako goseak, baina jan egin behar duzu. Orain, egia esan, 

ondo nago, bien tartean. Halere, nahia-
go dut gutxi jan eta gosea pasa, jan eta 
jan egon baino. Gabonetan tokatuko zait 
asko jan behar hori. 

Hori ere ez da samurra izango, kalera 
irten edo Gabonetan afaria, baina zer 
jan zaindu behar.
Aurten zortea edukiko dut, entrenatzai-
leak tarte handiagoa emango didala esan 
didalako. Aurreko urtean gogorra egin 
zitzaidan. Denak bapo afaltzen, eta nik 
nire platera nuen, edo pintxopora irten 
eta ezin pintxorik jan. Garai txarrak edu-
ki ditut, bertan behera uzteko gogoa ere 
izan dut. Ni tuperrarekin ikusten nuen 
neure burua, eta gainontzekoak nahi zi-
tuzten litxarreria guztiak jaten.

Elikadurarekin lotuta, gehigarrien kontua kritikatzen da 
asko kanpotik.
Bai. Ni momentu honetan ez naiz asko hartzen ari. Txape-
lketa gerturatzean, ordea, hartu egin behar dituzu, gorputzak 
defizit asko dituelako. Txapelketa iristean oilasko eta arrain 

“Jendeak ikusten 
nauenean 
gimnasioan lau 
ariketa jarraian 
egiten, eta 
ondoren ispiluaren 
aurrean…, gaizki 
pentsatzen du” EL

asko jaten duzu, arroz eta pasta integrala, barazkiak… Beraz, 
agian, goizean zazpi pastilla hartu behar dituzu: multibita-
minikoa, digestiboa, gibela eta giltzurrunak babesteko beste 
batzuk… Beti zaintzen ari zara. Behar batzuk betetzeko dira, 
zure dieta proteina eta hidratoetara mugatzen bada, gainon
tzekoak nolabait lortu behar dituzu: bitaminak, mineralak… 
Eta babesgarriak, noski, egunero berdina jaten ari zara eta. 
Hartu ezean, aldaketa ematen duzun garaian gorputzak su-
fritu egiten du. Lehiaketaren ondoren “zerriak bezala” jartzen 
gara, eta gorputza horretarako prest ez badago…

Nola eragiten dizute gorabehera horiek?
Txapelketa gerturatzen ari den momentuan, jasanezin jartzen 
naiz, gero eta gogorragoak direlako entrenamendu eta dieta. 
Fisikoki oso ongi ikusten duzu zure burua, baina edozer es-
anda salto egiten duzu. Familiak eta lagunek aguantatu egin 
behar dute hori. 

Eta nola izan zen lehen txapelketa hori, Kantabria-Nafa­
rroa-Euskal Autonomia Erkidegoa txapelketa?
Kaotiko xamarra, aurretik egin beharrekoak batez ere: bron
tzeatzeko tindagaia, diuretikoak, possinga (bainujantzia) 
erosi. Kontrolatzen ez nituen gauza asko egin behar nituen. 
Bainujantziarena, adibidez: aurrez erosi, eta gero konturatu 
nintzen nire neurriak aldatuz zihoazela. Modista batengana 
joan behar izan nuen konpontzeko. 

Jada estreinaldia eginda, zer helburu dituzu aurrera be­
gira?
Baditugu data batzuk markatuta. Gertuen dagoena Euskadiko 
txapelketa da, baina proba moduko bat izango da. Lehen data 
garrantzitsua Espainia Iparraldeko txapelketa da. Han gauzak 
ondo egiten baditut podiora igo edo garaipena eskuratu, Es-
painiako txapelketa izango litzateke hurrengo pausoa.

Txirrindulariek bezala, zuenean ere forma pikoak daude.
Hori da, goia joko genuke Espainia Iparraldeko txapelke-
tan, eta ondoren Espainiakora arte mantentzen saiatu jaitsi 
aurretik.

Txapelketak kategoriaka banatzen dira, ezta?
Bai, kulturismoa, classic… Zuk nahi duzun kategorian ema-
ten duzu izena, eta ondoren pisuka banatzen da barruan, bost 
kiloka. Nik parte hartu nuenean ez zen banaketa hori egin, 
ez ginelako hainbeste; beraz, denok batera egin genuen, eta 
ni nintzen gutxien pisatzen zuena, 80,5 kilorekin. Baina, bes-
tela, nik jendea ikusi dut ezin pisu zehatz batetik pasa eta 
lasterka 300 gramo botatzeko. 

Kirol konpetitiboa izango da, konparaketan oinarrituta 
egonik.
Noski. Batzuk behin eszenatokira igota disfrutatzera igotzen 
dira, beste batzuek gaizki begiratzen dizute, lehiatzera igo 
dira eta. Denetik dago, oso jende jatorra ere bai, denean be-

zala. Parte hartu nuen txapelketan, epaileek esan zidaten bi 
kilo gutxiago izanez gero irabazi egingo nuela [bigarren egin 
zuen]. Iritziak dira denak, bost epailek nire alde egin zuten, 
eta beste bostek bestearen alde; orduan, epaimahaiburuak 
besteari eman zion garaipena. 

Askotan erantzungo zenuen zerbait da, baina zenbat alda­
tu da zure pisua?
Askok galdetu didate. Gimnasioan hastean 68 kilo pisatzen 
nituen, txapelketara joatean 80,5. Lehengo urtean, bolume-
na hartzen ari nintzenean, 94 kilora ere iritsi nintzen. Jende 
askok ez du ulertzen aldaketa hori. Txapelketan ikaragarri 
nengoela esan didate, eta orain okerrago nagoela, baina txa-
pelketakoak 72 ordu irauten du. Jendeak ez du ulertzen hori 
ezin dela nahi adina denbora mantendu. Nahi bai. 

Ba al dago mugarik, alde horretatik?
Nik uste muga 100 kilotik gora lehiatzen diren horietan egon 
daitekeela. 80 kilo inguruan, nire tailan, zaila da, baina ez 
dut esango ez dagoenik. Iritsiko da progresioa motelduko den 
garaia, noski, baina hazteko tartea dut oraindik.

Entrenatzaile ere aritu zara.
Eta jarraitzen dut. Entrenatzaile pertsonal eta nutrizionista 
tituluak ditut nik, maila aurreratuan biak. Badakit zer egin 
bezeroekin. Adibidez, ibili eta dieta zainduta 93 kilotik 73 ki-
lora jaitsi zen neska bat nirekin, hiru hilabetean. Batez ere pi-
sua jaitsi nahi duen jendea eduki dut. Badakit nire formulak 
funtzionatzen duela, nik neuk jarraitzen dudalako. Nirekin 
egon den jendea gustura egon dela uste dut. 

GOIKOTORREA ETA 
ELORRIAGATARRAK
XV-XIX. MENDEETAN

Testua: pedro etxabe

“Eizagirre auzoan dagoen dorretxe hau Zumaiako Elorriaga familia 
boteretsuarena izan zen. Herriko eraikinik zaharrenetakoa da, XIII edo 
XIV. mendean eraikitakoa”, dio Lourdes Odriozolak, Goikotorreari buruz, 
Zumaiaren Historia liburuan. Familia hori Debako Elorriaga auzoko  
Elorriaga-Etxenagusia antzinako oinetxetik zetorren, M. Barkhamek La 
construcción naval en Zumaia (1560-1600) liburuan dioenez.

ON


D
AREA




Merkatari familia entzutetsua zen Elorriaga, baina artxiboe-
tako adituek diote dokumentazio urria topatu dutela familia 
horri buruz. Hala ere, ahalegintxo bat egin dugu familia ho-
rren eta Zumaiako eraikin nabarmenetako bat den Goikoto-
rrearen nondik norakoak aztertzen. 

Cristobal Perez de Elorriaga
Javier Elorza Maiztegik, Zumaiako udal artxiboan egin-
dako ikerketa lanean aurkitu dugu Cristobal Perez de Elo-
rriagaren aipamena. 1460 inguruan jaioa, Alejandro VI.a 
Aita Santuaren bulda lortu zuen Zumaiako San Pedro 
elizan kapera bat egiteko. Ondoren, 
Iruñeko Bikario jeneralak emandako 
baimenarekin, 1503ko maiatzaren 
13an Zumaiako kontzejuak hartu zuen 
kaperarako lekua emateko erabakia. 
Beste baldintza batzuen artean, eliza-
ren ondoan zegoen ospitale alderako 
pasabidea uztea aipatzen da. 

Ordurako Cristobal zendua zen, eta 
haren emazte Catalina de Osangok eta 
seme Juan Perez de Elorriagak hartu zu-
ten donazioa. Urte berean eman zuen se-
meak San Bernaberen kapera eraikitzeko 
agindua. Bertan dagoen flandriar jato-
rrizko erretaulan ageri da Juanen erre-
tratua. Juan Perez de Elorriaga Catalina 
Fernandez de Arbestainekin ezkondu zen 
eta Zumaiako alkate (1509 eta 1519an) 

eta eskribau ere (1516 eta 1517an) izan zen. Juan hildakoan, 
1549an, haren seme Bernaldino izendatu zuten eskribau kar-
gurako.

Dokumentu batzuetan Juanen aitaren izena Bernal beza-
la agertzen da. Beraz, esan dezakegu bi izen izango zituela: 
Cristobal eta Bernal. Gainera, Javier Elorzaren lanean esaten 
da, baita ere, 1484an Bernal izenekoak dorre berri bat eraiki 
zuela Kaleberrian, gaur egun Mari kaleko 1ean dagoena, hain 
zuzen. Bernal izenari dagokionez, Bernaldino izenaren labur-
pena da, eta ondorengo bi belaunaldietan izen horretako bi 
kide, behintzat, izan ziren.

Francisco Elorriaga
Francisco Elorriaga (1534-1594), Cristo-
balen birloba eta Juan Perez de Elorria-
garen semea, XVI. mendearen bigarren 
erdiko Zumaiako itsas enpresari nagusia 
eta Gipuzkoako kostaldeko itsasontzien 
egile eta jabe garrantzitsuenetako bat 
izan zen. Gaztetandik, 30 urte zituene-
rako, ontzi handiak egiteaz gain, Ter-
nuara baleak arrantzatzera joaten ziren 
ontziak hornitu eta prestatzen zituen. 
Zumaian egindako ontzietako bat, San 
Esteban izenekoa, 800 tona baino gehia-
gokoa, Miguel de Oquendo kapitainaren 
eskuadran parte hartu zuen Itsas Arma-
da Garaiezinean, 1588ko abuztuan, eta 
hondoratu egin zen. 

Francisco Elorriaga 
Gipuzkoako 
kostaldeko 
itsasontzien 
egile eta jabe 
garrantzitsuenetako 
bat izan zen 

Orioko Magdalena Urdaiderekin ezkondu zen Francisco. 
Alargundu eta berriro ezkondu zen beste oriotar batekin, 
Francisca Hoarekin, hau da, Gabriel Hoaren (Indietako 
kontseiluko idazkariaren) arrebarekin. Francisco Zumaian 
eta Orion bizi izan zen eta hango eskribau eta alkate izan 
zen. Pasaian hil zen, 1594ko urtarrilaren 12an, bere ontzi bat 
atontzen ari zenean. Haren gorpua Zumaiara ekarri eta Parro-
kiako San Bernabe kaperan lurperatu zuten.

Aurrenengo emaztearekin Bernaldino izeneko semea izan 
zuen. 1582an jaio zela badakigu, baina ez besterik. Bigarren 
emaztearekin, berriz, bi alaba izan zituen: Francisca eta Cata-
lina Elorriaga Hoa. 

Francisca Elorriaga Hoa
Francisca ezkondu egin zen Martín Perez de Arostegui Rotalde-
rekin. Gizon hori Bermeoko Arostegi eta Bergarako Errotalde 
etxeetako jauna zen, eta, besteak beste, Ozeana itsasoko Itsas 

Armadaren ikuskatzaile orokorra, Gerrako kontseilukoa eta Gi-
puzkoako koronela, Felipe II, III eta IV.ren zerbitzura ibili zen.

Aitaren herentziaren banaketan ez da agertzen Bernaldino 
anaia. Pentsatzekoa da zendua zela ordurako. eta bi ahizpen 
artean egin zituzten partiketak. Goikotorrea Catalinarentzat 
izan zen. 

Franciscak, 1655ean, ordurako alargunduta, Madrilen bizi 
zela egin zuen testamentua. Bertan agindu zuen San Berna-
beren kapeilautzaren fundazioa egiteko, Goikotorreari lotua. 
Ikus daitezke, baita ere, testamentu horretan, haren aitak ala-
bentzat utzitako ondasunen artean: Goikotorrea eta ondoko 
lursaila bere baratze eta hormekin, Kaleberriko Torrea deitzen 
ziotena, Itzurungo bi mahasti, Narrondoko olaren ondoko 
lursail bat eta mendia, eta Saskarate (ahoz Saskate) baserria. 
Franciscak agintzen du, baita ere, ongintza ekintzetako diru 
laguntzak emateko, beheko ospitaleko behartsuentzat eta Zu-
maiako neska umezurtzen ezkontzetarako.

Goikotorrea, antzinako argazki batean.

San Bernaberen kapera, San Pedro parrokian.

Mari kalean dago Cristobal Perez de Elorriagak eraikitako dorretxea.



o
n

d
a

r
ea

28  BALEI     K E  2 0 1 8  URTARRILA           

Altzolarasko 
oinetxea, Zestoan.

Galartza dorretxea, Aretxabaletan.

Elorriaga-Altzolaras-Galartza
Catalina Elorriaga Hoa ezkondu egin zen Diego Velez de 
Idiaquezekin, Altzolaras maiorazkoko eta oinetxeko jau-
narekin. Oinetxe hori Zestoako udalerrian, Altzolaras edo 
Granadaerrekaren alboan dago. Ezkontzaren ondorioz, Elo-
rriaga maiorazkoa Altzolaraskoari lotuta geratu zen. Catalina 
1651ko apirilaren 8an hil zen Goikotorrean, eta bere testa-
mentuan adierazi zuen hildakoan Zumaiako Parrokiako San 
Bernabe kaperan hilobiratzea nahi duela, gurasoak ehortzita 
zeuden tokian, eta hileta ere bertan egitea.

Pedro Ignacio Velez de Idiaquezek, Catalinaren semeak eta 
Altzolarasko jaunak, bere testamentuan aipatzen ditu Goiko-
torrearen maiorazkoari beste ondasun hauek gehitu zizkio-
la: Zelaiazpiko sagastia; lehengo Goikotorreari atxikita egin 
zuen etxe berri bat; gainera, gertutasunagatik erosi zuen Mar-
tin Elkanorena deitzen zioten etxea; Eizagirre auzoan behera, 
plazarantz zegoen baratzea eta ondorengo Juan Lopez de Ar-
teagaren etxearen alboan zegoen lursaila, “kanpaiak eta beste 
gauzak” urtzeko erabiltzen zena.

Elorriaga maiorazkoa ez zen luzaroan egon altzolarastarrei 
lotuta. Horien maiorazkoarekin bateraezina zelako, 1667an 
Mariana Ignacia Velez de Idiaquez, Catalinaren biloba, Are-
txabaletako Galartza dorretxeko Sancho Antonio de Galar
tzarekin ezkondu zen eta andregaiaren ekarpena Elgorriaga 
maiorazkoa izan zen, San Bernabe kapera barne. 

1738an, Goikotorre etxea bere lursailekin eta Saskarate ba-
serria Bernardo de Ezume zumaiarrari alokatu zizkioten. 

Goikotorrearen salmenta
1799ko urriaren 28an, Antonio de Oquendo Arrasateko es-
kribauak baimendutako eskrituraren bitartez, Maria Agueda 
Aguirre Larraurik, Sanchoren biloba Jose Miguel Galartza 
Idiaquez Elorriagaren alargunak, Manuel Larrañaga zumaia-
rrari saldu zion Goikotorrea bi lursailekin batera. Horrela 
amaitu zen Elorriaga maiorazkoa.

Hala ere, arrasto batzuk utzi zizkion erosleari. Horrek 
bete beharreko baldintzen artean zeuden Zumaiako Parro-
kiako kabildoari meza dirua ematea: 13 erreal eta 8 mara-
bedi, urtero eta betirako, San Bernabe 
kaperan, ekainaren 24an, Francisca de 
Elorriagak sortu zuen fundazioaren ur-
teurrenean ematen zen meza diakona-
tuagatik. Eta, baita ere, Zumaiako sei 
alargun behartsuri, bakoitzari 12 erreal 
eta 2 marabediko diru laguntza ematea 
urtero eta betirako, bikario eta alkate 
jaunekin adostuta. 

Eskrituran bertan, Maria Aguedak, 
Saskarate baserriaren administratzaile 
izendatzen du Manuel Larrañaga.

1856ko abenduaren 9ko eskrituran 
adierazten da Goikotorrearen jabetza-
ren erdia Domingo Beobiderena zela 
eta beste erdia Jose Miguel eta Maria 
Dolores Galdona anai-arrebena, Mi-

guel Larrañagarengandik heredatu ondoren. Honela osatzen 
zen jabegoa: Goikotorrea, bere baratze eta hormekin, eta al-
boko beste bi etxeekin, azken horietako bat Kuartel izenare-
kin ezagutzen zena. Mugakide ziren Felipe Alberdiren etxea 

eta Basterretxe izenekoa. Eskritura hura 
zela medio, Jose Miguelek arrebari sal-
du zion bere partea.

Jabe berrien ondorengoak hauek 
ziren: Ordizian bizi zen Mª Dolores 
Galdona Larrañaga, zumaiarra, Luis 
Valerio Aranguren Imazen emaztea eta 
Juan Jose Beobide Etxaniz, Azpeitiko 
auzokidea; horiek, 1890. urtean, Zu-
maiako Jose Ignacio Olaizola Linaziso-
ro nekazariari saldu zioten Goikotorrea 
etxea, 3.650 pezetatan. Salmentako 
eskriturak dioenez, Arritokieta kaleko 
14.ean zegoen Goikotorrea, eta etxea-
ren ondoan zegoen, mendebalde alde-
tik, Kuartel izeneko etxea, Arritokieta, 
16an. 

Francisca Elorriagak, 
1655ean, ordurako 
alargunduta, agindu 
zuen San Bernaberen 
kapeilautzaren 
fundazioa egiteko, 
Goikotorreari lotua 

Goikotorrea, gaur egungo argazki batean.

